
SINOPSE

Na primeira secuencia aparece a idea de que a gor-
dura é antiestética por iso Ana debe adelgazar, pois só 
as mulleres esveltas poden conseguir gustarlles aos 
homes, como lle ocorre a Normita, cun peso inferior 
ás demais a quen o seu noivo lle regala roupa.
Na segunda secuencia observamos o valor dos pei-
tos como reclamo masculino; tamén a nai neste caso 
aconsella a filla sobre a necesidade de aumentar e 
erguer os peitos para parecer máis atractiva.
Son de novo as propias mulleres, nais, neste caso, 
as que volven consolidar os estereotipos: axúdanlles 
ás fillas para conseguir a aparencia adecuada para 
atopar un marido con quen formar unha familia e des-
envolver a función social asignada ás mulleres.

BLOQUE III
DITADURA DA 
BELEZA
Proposta didáctica para o profesorado

CLAVES PARA TRABALLAR AS SECUENCIAS

Detrás da tiranía da beleza aparece o culto á imaxe. O 
patrón estético que impera é o seguinte: muller alta, 
delgada, aspecto deportivo pero sen demasiado mús-
culo, pel lixeiramente dourada, pelo longo, ollos gran-
des, labios carnosos e peitos firmes. Outro requisito 
imprescindible é a xuventude.

O desexo dun corpo “10” leva a dietas escravizantes, 
consumo desproporcionado de alimentos light, horas 
de ximnasio modelando o corpo, merca de produtos 
máxicos que fagan desaparecer a celulite ou as es-
trías, intervencións cirúrxicas que modelan as partes 
do corpo que non se axustan aos canons e propor-
cionan un corpo deseñado ao noso antollo, todo den-
tro dun discurso estético no que a publicidade e o 
cine xogan un papel definitivo. En última instancia, 
os medios de comunicación, exhiben e instrumentan 
imaxes que contribúen á subordinación da muller.

Os modelos de beleza que se premian levan implí-
citos a asociación co éxito persoal, laboral, social e 
emocional.

O patriarcado no esquema tradicional de feminidade 
dita que as mulleres deben preocuparse pola estética 
coa finalidade de seren atractivas para o sexo con-
trario. Este gusto que moitas mulleres asumen como 
unha elección propia responde en realidade á de-
manda da sociedade na que vivimos.

Aparecen así a anorexia e a bulimia como trastor-
nos da conduta alimentaria asociados á procura dun 
modelo de beleza socialmente imposto, que afecta 
cada vez en idades máis precoces maioritariamente 
ás mulleres.

A industria da lenzaría feminina, en concreto a varie-
dade de suxeitadores ofrece unha alternativa á cirur-
xía estética pois pretende disimular as imperfeccións 
sen ter que pasar polo quirófano. A lenzaría que co-
mezou a súa andaina no século XX é un dos sectores 
da moda onde se moven maiores cifras de negocio.

PROPOSTA DE ACTIVIDADES PARA O ALUMNADO

SECUENCIA I 
As mulleres de verdade teñen curvas

- Non te fagas ilusións. Nunca entrarás nese vestido.
- É unha talla 38.
- Por que es sempre así?
- Dígocho polo teu ben.
- Enormes. Pesarán 10 kg cada unha.
- Que pensas?
- Como serás esaxerada!
- Bos días, dona Carme.
- Bos días Normita, bos días Panchita.
- Dona Carme, como está vostede?
- Moi ben, grazas. Normita, ti estás namorada.
- Estás moi elegante, case non te recoñezo.
- Regaloumo o meu noivo.

- Que bonito!
- O meu marido mercábame roupa ata que deixou 

de facelo.
- Non sería culpa túa?
- Por que?
- Non hai máis que mirarte. Seguro que a tea lle 

saía demasiado cara.
- Como dicía a miña avoíña: non hai mellor 

aderezo que a carne enriba do óso.
- Non me fará chorar.

SECUENCIA II
Quero ser como Beckham

- Non o levaría nin morta.
- É a moda, cariño. Ínchalo coma unha colchoneta.
- Mira, vén con esta bomba de regalo.
- Polo aquí na válvula…pa, pa, pa e énchelo.
- Despois mételo aquí dentro. Aumentaron.
- Son estupendos cando estás medrando porque chas 

levanta así.
- Así parece que tes máis.
- Todas as miñas amigas mercáronas para as súas 

fillas.
- Mira os “fleur” son bonitos. Ou os recheos de xel. Son 

moi prácticos, xa o leva todo.
- Non hai que inchalos.
- Oh non!, un axustador deportivo non, son pouco 

lucidos. Non realzan nada.
- Pero se ninguén vai velo.
- Non é por como te ven, senón por como te sentes.

...DESPOIS DE VER AS SECUENCIAS 

ANALIZANDO ESCENAS

SECUENCIA I

• Como son fisicamente as mulleres da secuencia?
• Por que dona Carme di que Normita está namorada?
• Panchita di: O meu marido mercábame roupa ata 

que deixou de facelo. Por que dona Carme pensa 
que a culpa é súa?

• Que atributos cre dona Carme que son necesarios 
para ser obxecto de desexo?

• Ten vixencia hoxe o refrán das avoas: Non hai me-
llor aderezo que a carne enriba do óso?

• Fíxate no título da película: As mulleres de verdade 
teñen curvas. Que quere dicir?

• Ademais de ter un corpo delgado que outros atribu-
tos lle impón á muller a tiranía estética do século XXI?

• Segundo o ideal estético que predomina actualmen-
te que características hai que posuír para ser “unha 
superwoman”?

• As actrices desta película son mulleres latinas de 
formas redondas e con exceso de peso. É isto ha-
bitual no cine?

• Non che parece un paradoxo que estas mulleres 
dediquen o seu traballo á confección de vestidos 
fóra do seu alcance?

PARA APRENDER

• Cal é o papel da publicidade? Que diferenzas se observan para homes e mulleres?
Seleccionade anuncios da televisión e completade a táboa:

TIPO DE MULLER ANUNCIO IDADE ASPECTO FÍSICO TRABALLO
PRODUTIVO/REPRODUTIVO

ESPAZO 
PRIVADO/PÚBLICO

Ama de casa

Nai de familia

Muller corpo*

Muller profesional

Muller símbolo sexual

*Cando a imaxe da muller aparece fragmentada (pelo, boca, pernas...)

• Polo xeral como son as mulleres que nos presenta o cine? Fixádevos nas características físicas, na idade, 
no tipo de personalidade e nas profesións que desenvolven e anotade as observacións na táboa.

TIPO DE MULLER PELÍCULA PROTAGONISTA
CARACTERÍSTICAS

FÍSICAS
CARACTERÍSTICAS
PERSONALIDADE

TRABALLO
PRODUTIVO/REPRODUTIVO

Ama de casa

Nai de familia

Muller corpo*

Muller profesional

Muller símbolo sexual

*Cando a imaxe da muller aparece fragmentada (pelo, boca, pernas...)

• Atopades elementos comúns na publicidade e no cine?

• Que papel xoga a publicidade e o cine na transmisión de valores, modelos e actitudes que perpetúan 
os estereotipos de xénero tradicionais?

• Parécevos unha mensaxe compacta e clara? Que importancia ten este aspecto?

A maioría das adolescentes están hoxe obsesionadas co seu peso. A gordura feminina considerase antiestética, mentres que 
o triunfo da vontade sobre os impul sos naturais como a fame representa unha virtude. Polo tanto, a esvelteza ofrécelles ás 
mozas unha posibilidade única para exhibir publicamente que conseguen dúas metas: a beleza e o autocontrol.
Segundo as enquisas, ata un 75% das rapazas seguen dietas para adelgazar, aínda que só o 12% teñen un peso superior 
á norma médica. Para moitas destas mozas perder peso é máis importante que os estudos, que os triunfos na profesión, e 
incluso que os éxitos amorosos. En moitos casos o terror á obesidade supera o medo á morte.
Fronte ao esforzo infatigable de tantas adolescentes por acadar a silueta que premia e glorifica a nosa cultura nos medios 
de comunicación, a tráxica e desalentadora realidade é que ese mítico ideal atópase fóra dos límites biolóxicos da maioría.
Na última década nótase un aumento espectacular do índice de perturbacións psico lóxicas da alimentación e a imaxe corporal, 
como a anorexia e a bulimia. A fobia á gordura, ou mellor dito, á representación mental da gordura, produce es tados profundos 
de ansiedade e de depresión, e impulsa a miles de mulleres a mergullarse en condutas autodestrutivas como dietas rigorosas, 
exercicios exhaus tivos, vómitos autoprovocados, ou o abuso de pílulas para adelgazar, do tabaco, de laxantes ou diuréticos. 
Ademais, os medios de comunicación, fustrigados pola poderosa industria da beleza, exercen unha enorme influenza ao 
definir, lexitimar e propagar o modelo corporal de beleza, á vez que perpetúan os estereotipos.
É evidente que para moitas mozas o atractivo de estar delgada é a única mensaxe clara e coherente que reciben da sociedade 
e, como consecuencia, o atributo máis importante ao que aspiran. O enorme desgaste e desperdicio de tanto talento femi nino 
que supón esta cruzada inútil en busca da perfección do corpo, é comparable a unha fuga masiva de cerebros. Despois de 
todo, a dieta é o sedante sociopolítico máis poderoso na historia da muller.

Congreso virtual sobre violencia juvenil y consumo de drogas.
Luis Rojas Marcos

A tiranía da beleza
Ideais culturais escravizantes que premian a beleza das mulle res

• Cal é a idea que quere transmitir o texto?
• Define coas túas palabras que quere dicir:

A representación mental da gordura.
• Explica o significado:

A dieta é o sedante sociopolítico máis poderoso na 

historia da muller

• Coñeces outros “sedantes”?
• A que responde a preocupación das mulleres de 

estar sempre guapas?
• Comenta o significado da frase de Fatema Mernissi

O harén das mulleres occidentais é a talla 38.

PARA APRENDER

• Estes son algúns dos tipos de axustadores que se 
atopan no mercado. A que responde esta demanda?

• Hoxe a moda impón mamas de gran tamaño, 
tronco esvelto e cadeira estreita, hai algunha 
morfoloxía natural que responda a este modelo?

• Á parte de ser guapa, os patróns actuais esixen 
unha muller eternamente nova. Estamos bioxe-
neticamente preparadas?

• Que explica que se recorra á cirurxía estética 
cada vez con máis frecuencia? Resolven os 
implantes mamarios as esixencias estéticas?

• A ditadura da beleza feminina ten un obxecti-
vo claro: o culto á imaxe. Analiza canto tempo 
de lecer investimos no ximnasio, compra de 
roupa, depilacións, cambio de peiteado, ma-
nicura, bronceado da pel, uso de cosméticos, 
maquillaxe, control de calorías etc.

Con silicona. Sen tirantes. Con ‘foam’. Sen costu-
ras. Con recheo. Con auga o con aire para ter unha 
textura máis natural. Con aros. Con tirantes multi-
posicións de to dos os tipos. Con adhesivo. De copas 
axustables. Con almofadas de xeles de quita e pon. 
Para deportistas... A oferta é moi extensa, indepen-
dentemente de ter moito ou pouco. «O sostén é unha 
obra de enxeñería».

Adaptado de Diario Sur 

ANALIZANDO ESCENAS

SECUENCIA II

• Por que a nai de Julia lle recomenda erguer o peito?
• Julia é unha adolescente que está a medrar, con que 

obxectivo debe aumentar o tamaño do seu peito?
• Cal era a función orixinaria do suxeitador? E a actual?

unha obra de enxenería

PARA REMATAR

Os modelos estéticos ao longo da historia non influíron 
por igual en homes e mulleres.
• Realizade un monográfico coa evolución da roupa 

interior feminina dende o xustillo ata a actualidade. 
Incluíde os beneficios comerciais que se obteñen 
da lenzaría feminina e documentádevos sobre as 
cifras que move este sector.

Dende unha perspectiva histórica, a erotización dos 
peitos femininos é un asun to dos homes. Unha historia 
baseada nos datos das experiencias subxectivas das 
mulleres sería moi distinta. Tanto nas artes pictóricas 
como na literatura, os peitos incluíanse para o gozo do 
espectador ou lector varón, coa intención de excitalo a 
el, non a muller.

Historia del pecho
Marilyn Yalom

RECURSOS PARA SABER MÁIS

Anorexia e bulimia: un falso mundo
http://www.anaymia.com

Billete de ida y vuelta 
Libro. Lienna Genma (1990) Editorial El Aleph.

El diario violeta de Carlota 
Libro. Lienna Genma (2007) Editorial El Aleph.

Yo soy bulímica 
Video realizado e protagonizado por rapazas dun ins-
tituto de educación secundaria.
http://www.youtube.com/watch?v=Pn2hB9zbuYk 

Pequeña Miss Sunshine
Cine (2006). Unha familia presenta a súa filla a un 
concurso de beleza.

El diario de Carlota
Cine (2010). J. M. Carrasco. Quen dixo que ser adoles-
cente era doado?

• Explica coas túas palabras cal é a 
idea que quere transmitir o texto.

• Por que son os homes os que ditan 
os canons de beleza feminina?

historia do peito

SINOPSE

A primeira secuencia presenta os prexuízos dunha 
sociedade heterosexista e homófoba. O descubrimento 
do lesbianismo de Agnes por parte das compañeiras 
do instituto convértea en obxecto de burlas, bromas e 
insultos. A opción sexual é cualificada explicitamente 
de noxenta e perversa.

A segunda secuencia amosa o prexuízo existente na 
esfera familiar: a nai de Julia recrimina e despreza a 
súa filla por ser lesbiana (Julia racha cos estereotipos 
de xénero pola predilec ción polo fútbol e por non ex-
hibir unha vestimenta feminina convencional). Unha 
vez que Julia pon de manifesto a súa heterosexuali-
dade a reacción cambia totalmente e a nai amósase 
comprensiva e tranquila.

BLOQUE IV
ORIENTACIÓN 
SEXUAL
Proposta didáctica para o profesorado

CLAVES PARA TRABALLAR AS SECUENCIAS

Polo xeral, a orientación sexual descóbrese na ado-
lescencia. Na nosa sociedade, da que a escola forma 
parte, os modelos e discursos visibles son hetero-
sexuais, polo que a poboación escolar homosexual se 
atopa nun mundo onde non hai espellos onde mirarse 
o que incremen ta a súa vulnerabilidade. Nesta situa-
ción aprenderá a disimular e a ocultar a súa atracción 
por persoas do mesmo sexo.

Na familia asumir a homosexualidade ou o lesbianis-
mo tampouco é doado, a familia tende a culpabilizar-
se e atopa dificultades para enfrontar a orientación 
sexual dos fillos e fillas. Cando a propia familia non 
é quen de prestar apoio, a indefensión está servida.

A transgresión por parte do alumnado dos roles de 
xénero desencadea automaticamente a dúbida da 
orientación sexual, isto reflíctese na escena onde a nai 
de Jess asocia a vesti menta informal e a dedicación a 
un deporte masculino como o fútbol co lesbianismo.

O bullying por homofobia susténtase nos modelos 
ríxidos de xénero que etiquetan o alumnado, de tal 
xeito que aquela rapaza ou rapaz que non cumpra os 
estereotipos de xénero tradicio nalmente asignados é 
susceptible de ser obxecto de exclusión social e de 
violencia de baixa intensidade. Estas condutas son 
exercidas polos iguais en base a prexuízos sexistas, 
homófobos e heterosexistas.

Fronte ás falsas crenzas que asocian a homosexua-
lidade e a SIDA, ninguén corre o risco de contraer a 
síndrome só por ser homosexual: non é a orientación 
sexual, senón as prácticas, o que é decisivo. Neste 
sentido é discriminatorio falar de grupos de risco, pola 
contra haberá que salientar entre o alumnado o con-
cepto de prácticas de risco.

Historicamente a sexualidade feminina foi relegada 
e ignorada e o dereito á sexualidade e a decidir au-
tonomamente sobre o propio corpo aínda hoxe non 
está recoñecido en todas as sociedades. Esta situa-
ción está intimamente ligada á invisibilidade da muller 
lesbiana, polo que gais e lesbianas tiveron percorridos 
diferentes.

O concepto de familia tradicional convive con cam-
bios lexislativos que recoñecen unha equi paración 
de dereitos para as familias homosexuais. Pero estes 
non abranguen toda a diver sidade de familias presen-
tes na sociedade actual. Cómpre, pois, reflexionar co 
alumnado non só dos novos modelos de familia for-
mados pola unión de persoas do mesmo sexo, senón 
tamén da repercusión das técnicas de reprodución 
asistida, a adopción, familias reconsti tuídas despois 
dun divorcio, multirraciais, inmigrantes, monoparen-
tais e unións amorosas onde a reprodución non é un 
fin en si mesmo. 

PROPOSTA DE ACTIVIDADES PARA O ALUMNADO

SECUENCIA I 
Fucking Åmål

- Sabes que din que é lesbiana?
- Que? Agnes é verdade que es…?
- Aínda non estades listas?
- Paréceme xenial, xenial. Eu tamén o serei.
- Veña, é simpática.
- Se che parece tan simpática porque non te lías con 

ela?
- Moi ben, que conseguirei se o fago?
- Se fas que?
- Se me enredo con ela.
- Poida que coller a SIDA.
- Se a bico dásme 100 coroas.
- Non serías quen.
- 100 coroas, pero non teño 100 coroas, dareiche 20.
- Non te atreverás.
- Terás que marchar.
- Ven.
- Para que?
- Quero dicirche algo.
- Non podes dicirmo aí?
- É que non quero que Jessica escoite.
- Pero por que?

- Por favor! Non quero que nos escoite.
- Quería dicirche que es preciosa!
- Estás tola! Que noxo! Toma as 20 coroas.
- Maldita sexa, por que fixen iso?
- Non era máis que unha broma.
- Non, vou volver, teño que pedirlle perdón.
- Que se amole!
- Non, non que se amole, imos pasalo ben.
- Ah …non de verdade? 
- Bicáchea, bicáchea por 20 coroas e pagou a pena?
- E como foi, cóntame.
- Perverso.
- Non me vaciles, estivo ben?
- Ten que ser noxento! Ademais todo o mundo 

sabe que ti non es desas.
- Claro que non!
- Imos chamala.
- E se contesta seu pai e vén ao instituto?
- Será divertido.
- Calade, ímonos ver nunha lea.
- Ola Agnes, só quería dicirche que me pos moi 

cachonda.

SECUENCIA II
Quero ser como Beckham

- Que colorido! Mira os vestidos.
- Ola, estás espléndida.
- Ola señora Paxton.
- Como es tan hipócrita?
- Aquí tan respectable, despois de bicar a miña filla, a 

plena luz do día.
- Mamá!!!
- Saca os teus pés lesbianos dos meus zapatos.
- Lesbiano? O seu aniversario é en marzo. Eu pensaba 

que era peixes.
- Non é do Líbano. É do Punjab.
- Desculpe señora, esta é a miña voda.
- Síntoo, como puideches facelo?
- Sobe ao coche. Que estás a dicir?
- Que diaños está a pasar?
- ¿Por que che chaman tortillera?
- Non sei que quería dicir
- Jess, non queres todo isto? É o mellor día da túa 

vida.
- Eu quero máis ca isto.

- Déronme unha bolsa de estudos para ir a EUA.
- Papá non te deixará marchar lonxe sen casar
- En que estabas a pensar?
- Julia vinte cos meus propios ollos.
- Bicástesvos ao terminar o partido.
- Non son estúpida.
- E ademais mira como vas vestida.
- Mamá, que poña chándal e xogue ao fútbol non 

quere dicir que sexa lesbiana.
- Jess e máis eu rifamos porque as dúas nos gusta 

o adestrador, Joe.
- Joe? Un home? Joe?
- Sí, un home.
- Joe, o adestrador, un home.
- Ademais, mamá, ser lesbiana non é nada malo.
- Oh! non, claro que non, eu non teño nada en 

contra.
- Daquela animei a Martina Navratilova máis ca 

ninguén

...DESPOIS DE VER AS SECUENCIAS 

ANALIZANDO ESCENAS

SECUENCIA I

• Cal cres que é a causa da heterosexualidade? 
• Como se decata alguén de que é heterosexual?
• Por que intentamos buscar causas para outras op-

cións non maioritarias?
• Por que razón o que é diferente produce medo?
• Como reaccionades cando algunha amiga vos fai 

partícipe da súa orientación sexual? Cam bia a rela-
ción entre vos?

• Reflicte o contorno educativo todos os modelos de 
sexualidade humana? E os medios de comunica-
ción? Buscade exemplos.

• Que quere dicir a expresión “saír do armario”?
• Por que se menciona a posibilidade de coller a SIDA 

na relación entre as dúas adolescen tes?
• Xustifica se a homosexualidade está máis relaciona-

da coa SIDA que as outras opcións sexuais.
• Definirías a situación da secuencia como acoso es-

colar?
• Sinala as expresións na secuencia que son revela-

doras de violencia de baixa intensidade?

Sexismo: crenza na superioridade inherente dun 
sexo, e polo tanto, no seu dereito a dominar.
Heterosexismo: crenza na superioridade inhe-
rente dun modelo de amor, e polo tanto, no seu 
dereito a dominar.
Homofobia: medo aos sentimentos de amor 
inspirados polas persoas do noso propio sexo, e 
polo tanto, odio a eses sentimentos manifesta-
dos nos demais.

La hermana, la extranjera
Audre Lorde

CRENZAS

• Que teñen en común as anteriores defini-
cións?

 
• Todos estes adxectivos empréganse para no-

mear despectivamente as lesbianas: 
Marimacho: despectivamente muller con xeitos consi-
derados, socialmente, de homes.
Cabalón: muller con xeitos de home.
Machorro: muller con modos considerados, socialmen-
te, de homes.
Tortillera: muller que sente atracción por persoas do 
mesmo sexo.
Que termos coñeces noutras linguas?

• Busca o significado do termo bisexualidade.

A homofobia é un elemento máis da paisaxe escolar 
e o medo dos adolescentes gais e lesbianas a saír do 
armario está máis que xustificado. A escola non é un 
lugar seguro para os homosexuais: O 45% dos adoles-
centes homosexuais sofren violen cia física ou verbal e 
o 97% escoita de forma habitual comentarios homó-
fobos no instituto. 
O acoso homófobo está presente pero non se visualiza. O 
insulto é normal incluso para quen o sofre. Isto lembra a 
violencia de xénero: moitas mulleres que padecen malos 
tratos lle quitan importancia. Se alguén da clase defen-
de ao alumnado obxecto de acoso corre o risco de que 
tamén eles sexan etiquetados de maricón ou lesbiana; 
polo tanto as amizades afástanse por non se poren elas 
mesmas en perigo.

Pichardo Galán
Antropólogo Social da U.A.M.

• Que se entende por acoso escolar homófobo?
• Que ferramentas poden combater o bullying 

homófobo? 
• Están explícitas no Plan de Convi vencia do voso 

centro?
• Elaborade un decálogo de condutas respectuosas 

con todas as opcións sexuais para incluír no plan.

A HOMOFOBIA NA 
PAISAXE ESCOLAR

SECUENCIA II

• Cal é a razón pola que a nai de Julia lle preocupa 
que a filla sexa lesbiana?

• Que emocións se producen cando a familia rexeita 
a orientación sexual? Pensas que esta reacción é 
frecuente?

• Por que a familia sente con frecuencia unha decepción 
ao saberen que a filla ou fillo non é heterosexual? 

• Que idea tendes vos das características físicas e de 
personalidade das lesbianas? Apreciades eses este-
reotipos nestas secuencias? 

• A nai de Julia dille a Jess: “Aquí tan respectable, des-
pois de bicar a miña filla, a plena luz do día” que valo-
ración do lesbianismo transmite esta apreciación?

• Que relación ten a forma de vestir ou o gusto por 
deportes considerados masculinos co les bianismo? 
A que é debido este prexuízo?

• Por que reacciona de forma positiva cando Julia lle 
conta que lle gusta o adestrador?

A heterosexualidade é a forma da sexualidade im-
posta que ademais ten premio: a normalidade, a 
visibilidade, a aceptación social. Para as persoas 
homosexuais hai un plus de dificultade: primeiro 
porque sempre é complicado ser distinta ou distin-
to, significarse como diferente da maioría, segundo 
porque pertencer a unha minoría sexual significa ser 
invisible (onde están as lesbianas?)… significa ser 
susceptible da violencia heterosexista (da violencia 
“de baixa intensidade” que é o insulto, ao ser obxec-
to de toda clase de bromas e chistes degradantes, 
ata a violencia no seu grao extremo: hai países no 
mundo que condenan a homosexualidade coa pena 
de morte).

A orientación sexual nas aulas 
Beatriz Suárez e María Hermelo

A ORIENTACIÓN SEXUAL

• Coñeces personaxes femininos que fagan 
pública a súa orientación sexual? Cal pensas 
que pode ser a cau sa?

• Que relación ten á pertenza ao xénero femi-
nino para que esa discriminación se multipli-
que?

• Investigade a situación do lesbia-
nismo no ámbito planetario. 

• En que países se considera unha 
práctica ilegal e polo tanto punible?

• Reflicte en mapas mudos estes 
países e analizade en grupos por 
continentes a situación de legali-
dade ou ilegalidade.

• Explica que son as “parellas de 
feito”.

A ORIENTACIÓN SEXUAL 
noutras culturas

Outro colectivo inclúe as mulleres obxecto de discriminación pola súa 
orientación sexual. As mulleres que revelan a súa orientación sexual 
ás veces son obrigadas polas familias a casar ou a ter relacións con 
homes. Isto non só é discriminatorio, se nón que pode equivaler a tortura 
e escravitude sexual. Ademais, as lesbianas poden ser vítimas doutros 
malos tratos como as probas de virxindade ou os embarazos forzados. 
Dado que a familia e a comunidade poden controlar con máis facilidade 
a experiencia sexual das mulleres, as lesbianas enfróntanse a obstácu-
los diferentes cando se resisten aos malos tratos. Este conxunto de mu-
lleres corre o risco de ser maltratadas en sociedades onde se considera 
que levan á “vergoña” as súas fami lias ou comunidades.

No más violencia contra la mujer
Amnistía Internacional 

As técnicas de fecundación in vitro, a presenza de do-
nantes, as parellas do mesmo sexo... alteran profunda-
mente as estruturas do parentesco, e a familia pasa de 
estar constituída por “unha comunidade de sangue” a 
ser definida como “espazos estratéxicos de solidarieda-
de e afectividade”.

Impactos sociales de la biotecnología
Rosario Sánchez

FAMILIAS DIVERSAS

A noción mesma de familia homosexual afirma que 
as persoas que reivindican iden tidades sexuais non 
procreadoras… poden reivindicar vínculos familiares 
propios. 
A súa non é unha proposta para incluír ás familias 
homosexuais no parentesco, é un ataque máis global 
contra o privilexio que se lle concede a unha modali-
dade bioxeneticamente fundamentada de determinar 
que relacións contarán como paren tesco.

Families We Chose
Kath Weston

PARA APRENDER

Os avances das técnicas de reprodución asis-
tida cuestionan a definición tradicional da fa-
milia baseada na consanguinidade. Hoxe na 
maternidade/paternidade distínguense polo 
menos tres dimensións: 
• biolóxica (a que achega o material xenético) 
• legal (a que dá a luz) 
• social (a que exerce a crianza)

• En función destas dimensións, fai unha rela-
ción dos novos modelos de familia: 
• familias heterosexuais (material biolóxico 

propio ou de doazón)
• homosexuais 
• monoparentais
• nais de alugamento ou subrogadas

• O amor crea familia? 
Razoade a resposta.

FAMILIAS DIVERSASIMPACTOS DA BIOTECNOLOXÍA

• A Lei 13/2005 pola que se modifica o Código civil 
en materia de dereito a contraer matrimonio engade 
no artigo 44 un parágrafo coa seguinte redacción:

O matrimonio terá os mesmos requisitos e efec-

tos cando ambos membros sexan do mesmo ou 

de diferente sexo.

• Realizade unha investigación monográfica das re-
percusións desta lei para o conxunto da sociedade. 
Buscade información na prensa da polémica susci-
tada nos diversos sectores sociais.

RECURSOS PARA SABER MÁIS

Elisa y Marcela, casadas en 1901
Reportaxe prensa.
http://www.elpais.com/articulo/portada/Marcela/Elisa/ca-
sadas/1901/elpepusoceps/20100314elpepspor_4/Tes

25 cuestións sobre a orientación sexual
http://www.felgtb.org/files/docs/9bd06d201a30.pdf

El amor y el sexo no son de un solo color 
Inclúe o cómic El mundo de Guille
http://www.felgtb.org/files/docs/2fc8204e11fa.pdf

Cuentos para la diversidad: La princesa valiente 
(+ de 12 años)
http://lgtb.stemstes.org/wp-content/uploads/2009/10/
Cuentos/12-La%20princesa%20valiente.pdf

Cuentos para la diversidad: Carlos y el fútbol 
(+ de 14 años)
http://www.lambdavalencia.org/documentos/39/20/Car-
los%20y%20el%20futbol.pdf

Vidas de cristal helado 
Libro. Gómez Garrido, M (2007). 
Editorial Atlantis. Narrativa Femenina.

Elisa e Marcela. Alén dos homes 
Libro. Narciso de Gabriel (2008). Editorial Nigra Trea.

Flores en el parque 
Vídeo
http://www.youtube.com/watch?v=DIYXcD_2qgs

A la escuela sin armarios 
Vídeo
http://republicachueca.wordpress.com/2009/06/25/
%C2%A1a-la-escuela-sin-armarios/

Lost in delirious (El último suspiro) 
Cine (2001). Homosexualidade feminina.

Mala compañía 
Cine (2004). Amor entre mozas adolescentes.

Sexpresan
Multimedia para la educación afectivo-sexual
http://www.harimaguada.org/sexpresan/

Ni ogros, ni princesas
Programa de educación afectivo-sexual
http://www.educastur.es/index.php?option=com_content&
task=view&id=821&Itemid=75




